
1․Իրավական ակտի անհրաժեշտությունը (նպատակը).
«Հայաստանի Հանրապետության 2022 թվականի պետական բյուջեի մասին» օրենքում վերաբաշխում և փոփոխություն, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունումը պայմանավորված է այն հանգամանքով, որ Հայաստանի Հանրապետության կառավարության 2021 թվականի հոկտեմբերի 14-ի N 1706-Ն որոշմամբ «1213 Տեսչական վերահսկողության ծրագիր» ծրագրի «31006. Սննդամթերքի անվտանգության տեսչական մարմնի տեխնիկական հագեցվածության բարելավում» միջոցառման շրջանակներում Հայաստանի Հանրապետության սննդամթերքի անվտանգության տեսչական մարմնին (այսուհետ՝ Տեսչական մարմին) հատկացված միջոցներով ձեռք են բերվել համացանցային տեսախցիկներ, սակայն համացանցային տեսախցիկների մյուս չափաբաժնի և տեսահսկողության համակարգի ձեռքբերման մրցույթները չեն կայացել, ինչի արդյունքում համակարգն ամբողջական չէ:
	«Հայաստանի Հանրապետության 2022 թվականի պետական բյուջեի մասին» օրենքում վերաբաշխում և փոփոխություն, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծով առաջարկվում է 2022 թվականի պետական բյուջեով հաստատված «1213 Տեսչական վերահսկողության ծրագիր» ծրագրի «11007. Սննդամթերքի անվտանգության բնագավառում վերահսկողության իրականացման ծառայություններ» միջոցառման 4267                  /կենցաղային և հանրային սննդի նյութեր/ տնտեսագիտական դասակարգման հոդվածից նվազեցնել 862․0 հազ. դրամ /ութ հարյուր վաթսուներկու հազար դրամ/ 2022 թվականի երկրորդ եռամսյակում և նույն չափով ավելացնել «1213 Տեսչական վերահսկողության ծրագիր» ծրագրի «31006. Սննդամթերքի անվտանգության տեսչական մարմնի տեխնիկական հագեցվածության բարելավում» միջոցառման 5122 /վարչական սարքավորումներ/ տնտեսագիտական դասակարգման հոդվածին:
	Նվազեցման արդյունքում հետագայում Հայաստանի Հանրապետության 2022 թվականի պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտության չկա:
	Վերոնշյալ փոփոխությունը՝ ըստ Տեսչական մարմնի 2022 թվականի գնումների հաստատված պլանի, անհրաժեշտ է կատարել հետևյալ կերպ.
1. 4267 /կենցաղային և հանրային սննդի նյութեր/ տնտեսագիտական դասակարգման հոդվածից ԳՄԱ կոդ՝ 44511200-1 ձեռքի սղոցներ տողը նվազեցնել 862.0 հազ. ՀՀ դրամով․ 
1. 5122 /վարչական սարքավորումներ/ տնտեսագիտական դասակարգման հոդվածի շրջանակում ստեղծել նոր տողեր․
ա) ԳՄԱ կոդ՝ 30237240 համացանցային տեսախցիկներ տող (միավորի գին՝ 47․0 հազ. ՀՀ դրամ, քանակը՝ 13 հատ, ընդհանուր գինը՝ 611․0 հազ․ ՀՀ դրամ)․   
բ) ԳՄԱ կոդ՝ 32321200 տեսահսկողության համակարգ տող (միավորի գին՝ 251․0 հազ. ՀՀ դրամ, քանակը՝ 1 հատ, ընդհանուր գինը՝ 251․0 հազ․ ՀՀ դրամ)։

2․Ընթացիկ իրավիճակը և խնդիրները.
Հայաստանի Հանրապետության կառավարության 2021 թվականի հոկտեմբերի 14-ի N 1706-Ն որոշմամբ «1213 Տեսչական վերահսկողության ծրագիր» ծրագրի «31006. Սննդամթերքի անվտանգության տեսչական մարմնի տեխնիկական հագեցվածության բարելավում» միջոցառման շրջանակներում  Տեսչական մարմնին հատկացվել էր 25,757.0 հազ.դրամ /քսանհինգ միլիոն յոթ հարյուր հիսունյոթ հազար դրամ/: 
 Հայտարարված մրցույթների արդյունքում ձեռք է բերվել համակարգչային տեխնիկա, այդ թվում՝ համացանցային տեսախցիկներ, իսկ §ԳՄԱ կոդ 30237240 համացանցային տեսախցիկներ¦ և §ԳՄԱ կոդ 32321200 տեսահսկողության համակարգ¦ չափաբաժիններով ապրանքների ձեռքբերման մրցույթները չեն կայացել՝ 862․0 հազ.դրամ /ութ հարյուր վաթսուներկու հազար դրամ/ ընդհանուր արժեքով։
Տեսչական մարմնի բնականոն գործունեությունն ապահովելու և համակարգն ամբողջական դարձնելու համար, անհրաժեշտություն է առաջացել վերաբաշխում կատարել «Հայաստանի Հանրապետության 2022 թվականի պետական բյուջեի մասին» օրենքում  և համապատասխան փոփոխություներ և լրացումներ Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ։
 
3․Կարգավորման նպատակը և բնույթը.
Առկա խնդրին լուծում տալու նպատակով առաջարկում է վերաբաշխում և փոփոխություն կատարել Հայաստանի Հանրապետության պետական բյուջեում, ինչպես նաև փոփոխություններ և լրացումներ կատարել Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ։

4․Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է Հայաստանի Հանրապետության վարչապետի աշխատակազմի կողմից: 

  5․Իրավական ակտի կիրարկման դեպքում ակնկալվող արդյունքը.
Որոշման ընդունումը հնարավորություն կընձեռնի Տեսչական մարմնին ձեռք բերել անհրաժեշտ սարքավորումներ՝ Տեսչական մարմնի բնականոն գործունեությունն ապահովելու և համակարգն ամբողջական դարձնելու համար։
6․Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության 2022 թվականի պետական բյուջեի մասին» օրենքում վերաբաշխում և փոփոխություն, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեի եկամուտներում և ծախսերում փոփոխություններ  չի առաջացնի:
7․  Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը վերոնշյալ փաստաթղթերի հետ փոխկապակցված չէ։
8․Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
Այլ իրավական ակտերում փոփոխությունների և/կամ լրացումների անհրաժեշտությունը չի առաջանում.
